
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ



Ո Ր Ո Շ ՈՒ Մ



N	- Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՕԳՈՍՏՈՍԻ 14-Ի N 759 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ
--------------------------------------------------------------------------------------------------------


Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2001 թվականի օգոստոսի 14-ի «Հայաստանի Հանրապետությունում կիրառվող դեղատոմսային ձևաթղթերը հաստատելու մասին» N 759 որոշման մեջ կատարել հետևյալ փոփոխությունները.
 1) որոշման 3-րդ կետի 2-րդ պարբերությունը ուժը կորցրած ճանաչել, իսկ 1-ին պարբերության 1-ին նախադասությունը շարադրել հետևյալ խմբագրությամբ.
«Սահմանել, որ զեղչով դեղատոմսերն ուժի մեջ են դեղատոմսը դուրս գրող բժշկի ստորագրության առկայության դեպքում:».
2) որոշմամբ հաստատված դեղատոմսային ձևաթուղթ N 1-ում կատարել հետևյալ փոփոխությունները.
ա. հանել «անձնական կնիքը և» բառերը,
բ. «Բժշկի հուշաթերթիկ» մասի 6-րդ պարբերության «ուժի մեջ է բժշկական կազմակերպության կնիքի, դրոշմակնիքի, «Դեղատոմսերի համար» կնիքի և դեղատոմսը դուրս գրող բժշկի ստորագրության ու անձնական կնիքի առկայության դեպքում» բառերը փոխարինել «ուժի մեջ է դեղատոմսը դուրս գրող բժշկի ստորագրության առկայության դեպքում» բառերով.
3) որոշմամբ հաստատված դեղատոմսային ձևաթուղթ N 2-ում կատարել հետևյալ փոփոխությունները.
ա. հանել «անձնական կնիքը և» բառերը,
բ. «Բժշկի հուշաթերթիկ» մասի 5-րդ պարբերությունից հանել «և անձնական կնիքի» բառերը.
4) որոշմամբ հաստատված դեղատոմսային ձևաթուղթ N 3-ում կատարել հետևյալ փոփոխությունները.
ա. հանել «անձնական կնիքը և» բառերը,
բ. «Բժշկի հուշաթերթիկ» մասի 5-րդ պարբերությունը ճանաչել ուժը կորցրած.
5) որոշմամբ հաստատված դեղատոմսային ձևաթուղթ N 4-ում կատարել հետևյալ փոփոխությունները.
ա. հանել «անձնական կնիքը և» բառերը,
բ. «Բժշկի հուշաթերթիկ» մասի 5-րդ պարբերությունից հանել «և անձնական կնիքի» բառերը.
6) որոշմամբ հաստատված դեղատոմսային ձևաթուղթ N 5-ում կատարել հետևյալ փոփոխությունները.
ա. հանել «անձնական կնիքը և» բառերը,
բ. «Բժշկի հուշաթերթիկ» մասի 5-րդ պարբերությունը ճանաչել ուժը կորցրած:
	2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:	


ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՕԳՈՍՏՈՍԻ 14-Ի N 759 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


Իրավական ակտի ընդունման անհրաժեշտությունը
Հայաստանի Հանրապետության կառավարության 2001 թվականի օգոստոսի 14-ի N 759 որոշման մեջ փոփոխություններ կատարելու անհրաժեշտությունը պայմանավորված է ««Դեղերի մասին» Հայաստանի Հանրապետության օրենքում փոփոխություն կատարելու մասին» 2012 թվականի մարտի 19-ին ՀՕ-77-Ն ՀՀ օրենքի ընդունմամբ՝ կնիքների օրենսդրական պահանջի վերացմամբ:

Ընթացիկ իրավիճակը և խնդիրները
Ներկայումս առկա օրենսդրության համաձայն՝ մի շարք փաստաթղթեր լրացնելիս կամ կազմելիս բժիշկը պարտավոր է դրանք հաստատել կազմակերպության կնիքով, իսկ որոշ դեպքերում կնիքով վավերացնելը թողնված է բժշկի հայեցողությանը: Բացի այն, որ բժշկի կողմից կնիքի ձեռք բերումը դանդաղեցնում է համապատասխան ծառայության մատուցումը, նաև դրա օգտագործումը, ինչպես ցույց է տվել փորձը, որևէ հավելյալ երաշխիք չի ստեղծում փաստաթղթերի կեղծման տեսանկյունից: 

Կարգավորման նպատակը և ակնկալվող արդյունքը
«Հայաստանի Հանրապետության կառավարության 2001 թվականի օգոստոսի 14-ի N 759 որոշման մեջ փոփոխություններ կատարելու մասին» ՀՀ կառավարության որոշման ընդունմամբ նախատեսվում է դեղատոմսային ձևաթղթում բժշկի կողմից փաստաթուղթը կնիքով վավերացնելու պարտականության, ինչպես նաև փաստաթղթերը կնիքով հաստատելու հայեցողական իրավունքի վերացում: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՕԳՈՍՏՈՍԻ 14-Ի N 759 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ
ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
ԲԱՑԱԿԱՅՈՒԹՅԱՆ ՄԱՍԻՆ


«Հայաստանի Հանրապետության կառավարության 2001 թվականի օգոստոսի 14-ի N 759 որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտությունը բացակայում է:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՕԳՈՍՏՈՍԻ 14-Ի N 759 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՈՒՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ
ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ
ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության կառավարության 2001 թվականի օգոստոսի 14-ի N 759 որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։


ԱՄՓՈՓԱԹԵՐԹ

«Հայաստանի Հանրապետության կառավարության 2001 թվականի օգոստոսի
14-ի N759 որոշման մեջ փոփոխություններ կատարելու մասին»
ՀՀ կառավարության որոշման նախագծի վերաբերյալ


	հ/հ
	Առաջարկության հեղինակը, Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ առողջապահության ախարարություն
	
2012.06.22

	ՀԴ/22/6229-12



	Նախագծի վերնագրում և 1-ին կետում «759» թվից հետո հանել «Ն» տառը` նկատի ունենալով, որ խոսքը Հայաստանի Հանրապետության կառավարության 2001 թվականի օգոստոսի 14-ի «Հայաստանի Հանրապետությունում դեղատոմսային ձևաթղթերը հաստատելու մասին» N 759 որոշման մասին է:

	Ընդունվել է:
	Կատարվել են համապատասխան փոփոխությունները:

	2.
	ՀՀ առողջապահության ախարարություն
	
2012.06.22

	ՀԴ/22/6229-12
	



	
Միաժամանակ, դեղատոմսային ձևաթղթերի համար բժշկական կազմակերպության կնիքի, դրոշմակնիքի, «Դեղատոմսերի համար» կնիքի առկայության պահանջների վերացումը դեղատոմսերի դուրս գրման գործընթացում տեղիք կտա էական ծավալով կեղծիքների և չարաշահումների: 
Վերոնշյալից խուսափելու համար նպատակահարմար է դեղատոմսերի համար, որպես պարտադիր պահանջ, առնվազն բժշկական հաստատության կնիքի առկայություն նախատեսել:

	
Չի ընդունվել:
Կնիքի պարտադիր պահանջը վերացվել է օրենսդրական փոփոխությունների արդյունքում: Մասնավորապես, «Դեղերի մասին» Հայաստանի Հանրապետության օրենքում փոփոխություն կատարելու մասին» ՀՕ-77-Ն ՀՀ օրենքի 1-ի հոդվածի համաձայն  հանվել է «անձնական կնիքով» բառերը: Հետևաբար ենթաօրենսդրական ակտերում ևս պետք է կատարվեն համապատասխան փոփոխություններ: 
	

	
	ՀՀ Ֆինանսների նախարարություն
	

	
	



	ՀՀ արդարադատության նախարարության 2012 թվականի հունիսի 16-ին 01/3627-12 թվակիր գրությամբ սույն նախագիծը ներկայացվել է ՀՀ ֆինանսների նախարարության կարծիքի, սակայն ՀՀ ֆինանսների նախարարության կողմից առաջարկություններ և դիտողություններ չեն ստացվել:
	
	









ՀՀ արդարադատության նախարար				Հրայր Թովմասյան
